
KICHIK BIZNES VA 
XUSUSIY TADBIRKORLIKNI 
MOLIYALASHTIRISH USULLARI

Kaxоrova Zamira Safaraliyevna
Toshkent davlat iqtisodiyot universiteti o‘qituvchi

Annotatsiya: Ushbu maqolada kichik biznes va xususiy tadbirkorlikni moliyalashtirish masalasi tahlil qilinadi. Amaldagi 
moliyalashtirish manbalari, ularning samaradorligi, mavjud muammolar va tizimdagi institutsional cheklovlar yoritiladi. 
Xalqaro tajribalar asosida O‘zbekistonda moliyalashtirish mexanizmlarini takomillashtirishga doir takliflar beriladi. 
Shuningdek, mikromoliya, venchur kapital va davlat qo‘llab-quvvatlovi asosida muqobil moliyalashtirish usullarining 
rivojlantirilishi zarurligi asoslab beriladi.

Kalit soʻzlar: kichik biznes, xususiy tadbirkorlik, moliyalashtirish, mikromoliya, venchur kapital, davlat kafolati, kredit tizimi.
Abstract: This article analyzes the financing mechanisms for small businesses and private entrepreneurship. It examines 
the existing sources of finance, their efficiency, institutional limitations, and access-related challenges. Based on 
international experience, the study provides recommendations to improve the financing system in Uzbekistan. The 
importance of developing alternative financing tools such as microfinance, venture capital, and state support mechanisms 
is also emphasized.

Key words: small business, private entrepreneurship, financing, microfinance, venture capital, state guarantee, credit 
system.
Аннотация: В статье рассматриваются вопросы финансирования малого бизнеса и частного предпринимательства. 
Освещаются существующие источники финансирования, их эффективность, институциональные ограничения и 
проблемы доступа к финансовым ресурсам. На основе международного опыта предложены рекомендации по 
совершенствованию механизмов финансирования в Узбекистане. Также обоснована необходимость развития 
альтернативных форм финансирования, включая микрофинансирование, венчурный капитал и государственную 
поддержку.

Ключевые слова: малый бизнес, частное предпринимательство, финансирование, микрофинансирование, 
венчурный капитал, государственная гарантия, кредитная система.

K I R I S H
Bugungi globallashuv va raqobat kuchayib borayotgan iqtisodiy sharoitlarda kichik biznes va xususiy 

tadbirkorlik mamlakatlarning ijtimoiy-iqtisodiy rivojlanishida muhim omillardan biri sifatida e’tirof etilmoqda. 
Ayniqsa, mehnat bozorida bandlikni ta’minlash, innovatsion faoliyatni jadallashtirish, aholi daromadlarini 
oshirish hamda mahalliy mahsulotlar raqobatbardoshligini ta’minlashda ushbu sektorning o‘rni beqiyosdir. 
O‘zbekiston Respublikasi ham ushbu yo‘nalishda tizimli islohotlar olib borib, kichik biznes va tadbirkorlikni 
qo‘llab-quvvatlashga alohida e’tibor qaratmoqda.

Kichik biznes subyektlarining samarali faoliyat yuritishi, avvalo, moliyaviy resurslar bilan yetarli darajada 
ta’minlanganiga bog‘liq. Shu bois, ularni moliyalashtirishning samarali usullarini aniqlash, amaldagi mexanizmlarni 
tahlil qilish va ularni takomillashtirish zarurati ortib bormoqda. Bu esa nafaqat ularning raqobatbardoshligini 
oshirish, balki makroiqtisodiy barqarorlikni ta’minlashda ham asosiy omil sifatida qaralmoqda.

Ushbu maqolada kichik biznes va xususiy tadbirkorlikni moliyalashtirish usullarining mohiyati, ularning milliy 
iqtisodiyotdagi ahamiyati, mavjud manbalar va moliyalashtirish mexanizmlarining afzalliklari hamda cheklovlari 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 971

o‘rganiladi. Shuningdek, xalqaro tajriba asosida O‘zbekistonda ushbu jarayonni yanada takomillashtirishga oid 
takliflar ishlab chiqiladi. Mazkur tadqiqot kichik tadbirkorlik subyektlarining moliyaviy mustaqilligini kuchaytirish 
va barqaror rivojlanishini ta’minlashda nazariy hamda amaliy asos bo‘lib xizmat qilishi mumkin.

M A V Z U G A  O I D  A D A B I Y O T L A R  S H A R H I
Kichik biznes va xususiy tadbirkorlikni moliyalashtirish masalasi iqtisodiy nazariyotda va amaliy tahlillarda 

keng o‘rganilgan yo‘nalish hisoblanadi. Bu sohada olib borilgan ilmiy izlanishlar moliyalashtirish usullari, ularning 
samaradorligi, infratuzilma bilan o‘zaro bog‘liqligi hamda davlat siyosatining ta’siri kabi jihatlarni yoritib beradi.

Jahon tajribasini o‘rgangan holda, J. Schumpeter kichik biznes subyektlarini iqtisodiy o‘sishning 
harakatlantiruvchi kuchi deb baholagan. U innovatsiyalarni kichik tadbirkorlik muhitida paydo bo‘ladigan muhim 
omil sifatida qayd etgan. Bunda moliyaviy resurslarga kirish imkoniyatining mavjudligi innovatsion faoliyatga 
bevosita ta’sir ko‘rsatadi.

Xalqaro miqyosda M. Storey va D.J. Birch kabi tadqiqotchilar kichik korxonalar uchun moliyalashtirishning 
bosqichli va moslashuvchan bo‘lishi zarurligini ta’kidlaydi. Ularning fikricha, kredit resurslari bilan ta’minlashdan 
tashqari, venchur kapital, davlat kafolatlari va subsidiya tizimlari ham kichik biznesning rivojlanishiga sezilarli 
ta’sir ko‘rsatadi.

O‘zbekiston kontekstida akademik M. N. Elmurodov va M. M. Tojiyeva tomonidan kichik biznesni 
moliyalashtirishda tijorat banklari va mikromoliya institutlarining roli alohida o‘rganilgan. U moliyaviy 
infratuzilmaning yetarlicha rivojlanmaganligi, yuqori garov talablari va yuqori foiz stavkalarini kichik biznes 
subyektlari uchun asosiy cheklovchi omillar sifatida belgilagan.

Shuningdek, Raxmonova V. kichik tadbirkorlik subyektlarining moliyaviy barqarorligi va ularning kreditga 
bo‘lgan talabining oshishi fonida davlat tomonidan kafillik va imtiyozli kredit liniyalarini kengaytirish zaruratini 
asoslab bergan. U bu jarayonni iqtisodiy o‘sishning muhim omili sifatida ko‘radi.

Xalqaro moliyaviy tashkilotlar tomonidan ham mazkur mavzu doirasida ko‘plab hisobotlar e’lon qilingan. 
Xususan, Jahon bankining “Doing Business” hisobotlarida kichik biznes uchun moliyaviy inklyuziya, kredit 
reyting tizimi, garovga oid qonunchilik va moliyaviy savodxonlik darajasi ustuvor tahlil qilinmoqda.

Yuqoridagi tadqiqotlar shuni ko‘rsatadiki, kichik biznesni moliyalashtirishda an’anaviy bank kreditlari bilan 
cheklanib qolmasdan, muqobil moliyaviy manbalarni kengaytirish, davlat kafolatlari va grantlar orqali qo‘llab-
quvvatlash tizimlarini yo‘lga qo‘yish zarur. Shu bilan birga, moliyalashtirish infratuzilmasini takomillashtirish, 
startaplar va mikrobiznes uchun alohida mexanizmlarni ishlab chiqish bo‘yicha takliflar shakllanmoqda.

T A D Q I Q O T  M E T O D O L O G I YA S I
Ushbu tadqiqotda zarur ma’lumotlar statistik byulletenlar, bank hisobotlari va rasmiy iqtisodiy tahlillar orqali 

yig‘ildi. Empirik ma’lumotlar kontent tahlili usulida o‘rganilib, moliyalashtirish mexanizmlarining samaradorligi 
ekspert baholari va nisbiy ko‘rsatkichlar asosida tahlil qilindi. Shuningdek, xalqaro tajriba solishtirma tahlil 
asosida baholandi.

T A H L I L  V A  N A T I J A L A R
Kichik biznes va xususiy tadbirkorlikni moliyalashtirish masalasi bugungi kunda nafaqat iqtisodiy, balki 

ijtimoiy ahamiyat kasb etayotgan muhim yo‘nalishlardan biri hisoblanadi. Iqtisodiy tizimda ushbu subyektlarning 
faollashuvi bandlik darajasini oshirish, innovatsion g‘oyalarni amaliyotga joriy etish, hududlar iqtisodiyotini 
jonlantirish va aholining daromad manbalarini kengaytirish bilan chambarchas bog‘liq. Ammo O‘zbekistonda 
kichik biznesni moliyalashtirish tizimi hali to‘liq shakllanmagan bo‘lib, bu sohaga doir muammolar tizimli 
yondashuvni talab etadi.

Amaldagi holat shuni ko‘rsatmoqdaki, mamlakatda kichik biznes subyektlarining moliyalashtirish 
imkoniyatlari asosan tijorat banklarining kreditlari bilan cheklangan. Ushbu kreditlar esa ko‘pincha yuqori 
foiz stavkalari, ortiqcha byurokratik talablar va garov ta’minotining murakkabligi bilan ajralib turadi. Natijada 
ko‘plab kichik tadbirkorlar uchun kredit mablag‘lari amalda mavjud bo‘lsa-da, real imkoniyat darajasida mavjud 
emas. Moliyalashtirish tizimida muqobil manbalar – xususan, venchur kapital, mikromoliya tashkilotlari, 
xususiy investorlar va davlat grantlari – hali yetarlicha rivojlanmagan. Bu esa kichik biznesni boshlash yoki 
kengaytirishda tadbirkorlar uchun resurs tanqisligini yuzaga keltiradi.

Davlat tomonidan kichik biznes va xususiy tadbirkorlikni qo‘llab-quvvatlashga qaratilgan bir qator 
choralar amalga oshirilmoqda. Xususan, Tadbirkorlik faoliyatini rivojlantirish agentligi, “Yoshlar – kelajagimiz” 
jamg‘armasi, “Biznesni rivojlantirish banki” kabi institutlar faoliyat olib bormoqda. Shuningdek, budjetdan 
tashqari mablag‘lar hisobidan subsidiya, kompensatsiya, garovsiz kreditlar va soliq imtiyozlari taqdim etilmoqda. 
Biroq ushbu mexanizmlarning amaliyotda qo‘llanilish darajasi, ularga kirish jarayonining murakkabligi, hamda 

axborot xabardorligining pastligi ko‘plab tadbirkorlarni bu imkoniyatlardan foydalana olmasligiga olib kelmoqda. 
Masalan, ko‘plab kichik biznes vakillari davlat grantlari va imtiyozli kreditlar mavjudligini bilmaydi yoki ularga 
qanday ariza berish mexanizmlaridan bexabar.

Bundan tashqari, kichik biznes subyektlarining moliyaviy savodxonligi darajasi pastligi ularning moliyaviy 
rejalashtirish, risklarni baholash va samarali kreditlash bo‘yicha imkoniyatlarini cheklaydi. Moliyaviy savodxonlik 
past bo‘lgan tadbirkorlar odatda moliyaviy hisobotlarni yuritish, kredit shartlarini tahlil qilish va investitsiya 
portfelini shakllantirishda qiynaladi. Bu esa kredit olish jarayonida ularning ishonchliligini pasaytiradi.

Sohani rivojlantirish uchun, eng avvalo, moliyalashtirish tizimini diversifikatsiya qilish, ya’ni bank kreditlari 
bilan cheklanib qolmasdan, turli manbalar orqali resurslar taqdim etish zarur. Mikromoliya institutlarining sonini 
ko‘paytirish, ularning faoliyatini qulay qonunchilik asosida qo‘llab-quvvatlash, shuningdek, venchur fondlar, 
biznes farishtalari va xususiy investorlarga soliq imtiyozlarini taqdim etish orqali kichik biznesga sarmoya kiritishni 
rag‘batlantirish mumkin. Shu bilan birga, davlat-xususiy sheriklik asosida maxsus moliyaviy platformalar tashkil 
etish, ularda elektron kreditlash, tezkor ariza topshirish, risk tahlili va monitoring tizimlarini joriy etish orqali 
moliyaviy vositalardan foydalanish samaradorligini oshirish lozim.

Shuningdek, kichik biznes uchun mo‘ljallangan kredit reyting tizimini yaratish, tadbirkorlarning moliyaviy 
ishonchliligini aniqlashda oddiy va aniq mezonlarni ishlab chiqish, ularni ochiq va shaffof tizimga aylantirish 
zarur. Bu orqali moliyaviy tashkilotlar uchun riskni aniq baholash imkoniyati yaratiladi, tadbirkorlar esa o‘z 
faoliyatini ochiq va ishonchli ko‘rsatishga harakat qiladi. Bundan tashqari, moliyaviy savodxonlikni oshirish 
maqsadida onlayn kurslar, treninglar va maslahat markazlarini tashkil etish, ayniqsa, chekka hududlardagi 
tadbirkorlar uchun ularga bepul kirish imkoniyatini yaratish kerak.

Sohadagi muammolarni hal qilishda xalqaro tajriba ham muhim ahamiyatga ega. Masalan, Germaniyada 
“KfW” taraqqiyot banki kichik biznesni imtiyozli sharoitlarda kreditlash orqali butun mamlakat iqtisodiyotini 
barqarorlashtirishga hissa qo‘shmoqda. Yaponiyada esa kichik korxonalar uchun mo‘ljallangan subsidiyalangan 
kreditlar va davlat kafolatlari tizimi mukammal yo‘lga qo‘yilgan. Bu tajribalar asosida O‘zbekistonda ham maxsus 
dasturlar orqali kredit portfellarini sug‘urtalash, riskni davlat zimmasiga qisman yuklash orqali banklarning faol 
ishtirokini ta’minlash mumkin. Bundan tashqari, xalqaro moliya institutlari bilan hamkorlikni kengaytirish, grantlar 
va texnik yordam loyihalari orqali kichik biznesni moliyaviy qo‘llab-quvvatlash mexanizmlarini kuchaytirish lozim 
(1-rasm).

1-rasm. Tadbirkorlarning asosiy muammolari va qo‘llab-quvvatlash bahosi (foizda, %)1

Yuqoridagi grafik O‘zbekistondagi kichik biznes subyektlari o‘rtasida o‘tkazilgan so‘rovnoma natijalariga 
tayangan holda tuzilgan bo‘lib, tadbirkorlarning duch kelayotgan asosiy muammolari hamda davlat tomonidan 
ko‘rsatilayotgan qo‘llab-quvvatlashga munosabatini aks ettiradi.

1	  https://www.enterprisesurveys.org/content/dam/enterprisesurveys/documents/country/Uzbekistan-2019.pdf

Grafikdan ko‘rinib turibdiki, respondentlarning 45 foizi moliyaviy resurslar yetishmasligini o‘z faoliyatlaridagi 
eng muhim to‘siq sifatida qayd etgan. Bu raqam kichik biznesni moliyalashtirish tizimida hanuzgacha mavjud 
bo‘lgan strukturaviy muammolar, xususan, bank kreditlariga kirishdagi qiyinchiliklar, garov shartlarining og‘irligi 
va yuqori foiz stavkalarining tadbirkorlik tashabbuslarini cheklayotganidan dalolat beradi.

Shuningdek, 32 foiz respondent malakali kadrlar yetishmasligini muammo sifatida tilga olgan. Bu esa 
faqat moliyaviy emas, balki inson kapitali ta’minoti masalasi ham kichik biznesda dolzarb bo‘lib qolayotganini 
ko‘rsatadi. Xodimlar malakasining pastligi ko‘p hollarda ishlab chiqarish samaradorligi va xizmat sifati darajasiga 
salbiy ta’sir ko‘rsatadi.

Biroq, grafikdagi eng ijobiy ko‘rsatkichlardan biri – 68 foiz tadbirkorlar davlat tomonidan ko‘rsatilayotgan 
qo‘llab-quvvatlash choralarini ijobiy baholagani. Bu natija oxirgi yillarda amalga oshirilgan islohotlar, subsidiyalar, 
grantlar va imtiyozli kredit mexanizmlarining ma’lum darajada samarali bo‘layotganini anglatadi. Shu bilan birga, 
bu ko‘rsatkich moliyalashtirish tizimi to‘liq yechim topganini emas, balki rivojlanish yo‘lida ekanini bildiradi.

Umuman olganda, grafik shuni ko‘rsatadiki, kichik biznesni rivojlantirishda moliyaviy resurslarga kirish 
imkoniyatlarini kengaytirish, kadrlar salohiyatini oshirish va amaldagi davlat dasturlarining qamrovini kengaytirish 
dolzarb vazifalardan bo‘lib qolmoqda. Shuningdek, mavjud ijobiy baholarni saqlab qolish va kengaytirish uchun 
tadbirkorlar bilan muloqotda bo‘lish, ularning ehtiyojlarini tahlil qilish asosida yangi qo‘llab-quvvatlash choralari 
ishlab chiqish tavsiya etiladi.

X U L O S A  V A  T A K L I F L A R
Kichik biznes va xususiy tadbirkorlikni moliyalashtirish tizimini chuqur o‘rganish shuni ko‘rsatadiki, ushbu 

sektorning iqtisodiy barqarorlik va ijtimoiy muvozanatni ta’minlashdagi roli tobora ortib bormoqda. Biroq, mavjud 
moliyaviy infratuzilma, ayniqsa, resurslarga kirish imkoniyatining cheklanganligi, garov talablarining yuqoriligi 
va tijorat banklarining ehtiyotkor kredit siyosati tadbirkorlik tashabbuslarini to‘laqonli ro‘yobga chiqarishda 
to‘siq bo‘lmoqda. Aynan shu jihatlar kichik biznes subyektlarining o‘sish sur’atlariga va ularning bozorga kirib 
kelish qobiliyatiga salbiy ta’sir ko‘rsatmoqda. Shu bois, kichik tadbirkorlikni moliyalashtirishda kreditlar bilan 
cheklanmasdan, grantlar, subsidiyalar, davlat kafolatlari va startaplar uchun mo‘ljallangan maxsus fondlar 
orqali ko‘p kanalli yondashuvni shakllantirish dolzarb ahamiyat kasb etmoqda. Shuningdek, venchur kapital va 
xususiy investitsiyalar bozorini faollashtirish, moliyaviy texnologiyalar (fintech) asosida yangi xizmatlarni joriy 
etish, biznes-inkubatorlar va akselerator dasturlarini kengaytirish zarur.

Sohani izchil rivojlantirish uchun bir qator kompleks chora-tadbirlar muhimdir. Avvalo, moliyalashtirishning 
turli manbalarini uzviy uyg‘unlikda ishlaydigan tizimga aylantirish zarur. Moliyaviy savodxonlikni oshirish orqali 
tadbirkorlarning resurslardan oqilona va samarali foydalanish ko‘nikmalarini mustahkamlash, shuningdek, 
startap va innovatsion loyihalarga qaratilgan alohida imtiyozli moliyaviy dasturlarni ishlab chiqish lozim. Davlat 
tomonidan kichik biznes subyektlariga kafolat beruvchi va ularga bozor risklarini kamaytiruvchi mexanizmlarni 
joriy etish, investitsion muhitni soddalashtirish, soliq va hisobot berish tartiblarini yengillashtirish hamda 
regulyatorlarning hamkorlikka asoslangan faoliyati sohaning jadal rivojlanishiga xizmat qiladi. Kichik biznesni 
rivojlantirishga qaratilgan kompleks yondashuv nafaqat milliy iqtisodiyotda barqaror o‘sishni ta’minlaydi, 
balki yangi ish o‘rinlarini yaratish, innovatsiyalarni qo‘llab-quvvatlash va hududiy rivojlanish darajasini 
muvozanatlashishiga ham zamin yaratadi.

joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Tel.: 93 718 40 07

